
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը որոշում է.

	1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության N 1515-Ն որոշման NN 3, 4 և 12 հավելվածներում կատարել փոփոխություններ և լրացումներ` համաձայն  NN 1 և  2 հավելվածների:
   2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ որոշման նախագիծ) մշակվել է Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման N 14 հավելվածի 3-րդ կետի 7-րդ ենթակետի դրույթի պահանջներին համապատասխան՝

1. Իրավական ակտի անհրաժեշտությունը (նպատակը).

Որոշման նախագծի ընդունումը պայմանավորված է նրանով, որ համաձայն «Հանրային հատվածի կազմակերպությունների հաշվապահական հաշվառման մասին» ՀՀ օրենքի և ՀՀ ֆինանսների նախարարի 2014 թվականի հուլիսի 23-ի թիվ 463-Ն հրամանի հանրային հատվածի կազմակերպությունները  պետք է անցնեն հաշվապահական հաշվառման նոր համակարգին (ՀԾ-7): 


2. Ընթացիկ իրավիճակը և խնդիրները.

Ծրագիրն ամբողջությամբ և բարձր մակարդակով մարզպետարանում  ներդնելու և ՀՀ կառավարության 2016 թվականի մարտի 17-ի N 264-Ն որոշման պահանջները  (2020թ հունվարի 1-ի դրությամբ գույքագրման աշխատանքների իրականացում, հիմնական միջոցների վերագնահատում և դրանց արդյունքների արտացոլում տարվա ֆինանսական հաշվետվություններում նոր համակարգին համապատասխան)  կատարելու համար  առաջանում է նշված ծառայությունները մասնագիտացված ընկերությունից ձեռք բերելու անհրաժեշտություն:


3.  Կարգավորման նպատակը և բնույթը.

     Աշխատանքների արդյունավետությունը բարձրացնելու և օրենսդրության պահանջները ամբողջությամբ և բարձր մակարդակով իրականացնելու համար անհրաժեշտություն է առաջացել ծառայությունը ձեռք բերել մինչև տարեվերջ` մեկ անձից գնման ընթացակարգով, հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 4-րդ կետով սահմանված կարգավորումը:
 

4. Նախագծի մշակման գործընթացում ներգրավված ինստիտուտները և անձինք.

Որոշման նախագիծը մշակվել է ՀՀ Կոտայքի մարզպետարանի  կողմից:

5. Ակնկալվող արդյունքը.

    Որոշման նախագծի ընդունմամբ ակնկալվում է մարզպետարանի աշխատակիցների աշխատանքի արդյունավետության բարձրացում:

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում  ավելացումներ և նվազեցումներ չեն սպասվում:

         Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ  այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:




